
今年，煒哥憑劇集《宮心計2深宮計》
提名最佳女主角，特別是《深》劇中

的太平公主角色，煒哥直言這是她入行22
年來演得最辛苦的角色，因為要演一個真
實的古代歷史人物，煒哥為揣摩角色花上
了很多功夫，所以煒哥都好恨有回報。要
飾演真實古代歷史人物，相信對任何一
個演員而言，都一定難以駕馭，原因主

要有二─有真實歷史模型作對
比；角色背景和思想，與現實
世界相差太遠。
「今次為揣摩太平公主呢
個角色，花了很多功夫。除
了上網查太平公主的事跡
外，看了很多中央台的教授
論壇，聽了好多唔同人的講
解，去了解這個人。始終自己
本身的歷史知識都需要惡補，
睇咗一些內地拍過有關太平
公主的劇集，亦都睇咗好多
唔同人的演出，加埋自己的
想像，覺得自己都好有把
握，但收到劇本之後都係打
沉咗。因為對白好難讀，我
有就此請教米雪姐。佢當時
的答案是『拍古裝，沒特別
方法，就是死背台詞，不是
背 7 至 8 次，是背 70、80
次』，熟了對白再去掌握說
古文的節奏。其次就是梳、
化、服耗時甚久，每日花費

約3小時化妝和整理髮型。我成日都形容，
自己個頭係頂住三個飯盒。同埋我有個習
慣，上妝之後唔會瞌眼瞓，從入行開始到
而家幾攰都係咁，因為我覺得瞌完之後再
埋位，個人會好唔清醒，個人會離開咗。
為了爭取到三個鐘頭去瞓覺，呢套戲入
面，我起碼試過十幾次個頭係連咗三日
戲，即係無洗頭無拆頭。算係入行以來最
辛苦，無論係體力上，做功課，拍完之後
白頭髮多咗。」

隨時接受第二春
早前於台慶夜，黃智雯成為星馬雙料視

后。問到煒哥可有信心擊敗黃智雯，她自
言今年比較有信心獲獎。2012年，因為同
台灣富商顏志行離婚而入TVB由配角做
起，用了6年時間再攀上女一位置，現在事
業穩步上揚。45歲的陳煒現在依然感情落
空，已嘗試多走出去多同人接觸，個心
Open，隨時接受第二春。
「評分要畀返觀眾來評，但自己今次已經

做出超乎自己過往作品的水準，交到功課。
今次我一定想太平公主贏，你要明白，每個
演員每年遇到的角色都不一樣，呢套劇的付
出，可遇不可求，下年係咪有機會再遇到咁
好的角色，真係好難遇，所以都好想贏。我
好感激小青姐（梅小青）畀呢個機會我。我
同小青姐之前唔認識，一來已經是試造型才
見面。後來傾開原來佢原先有2個人選，一
個是我，一個是非公司演員，最終選了我來
演。記得2012年我因為離婚而入TVB拍

劇，當時大家都話我『降呢』做大配角。實
情是好耐沒工作，自己信心都唔足，所以由
配角做起，慢慢建立返信心。去到2016
年，拍了自己首個飲食節目《煒哥的味
道》，好多謝Sandy（余詠珊）搵我拍呢個
節目，令到我好入屋，多了很多師奶
Fans。其實與前夫離婚，只是性格不
合。我個心隨時Open，你必須有咁
樣的心，人才有動力。自己一直
持開放態度，但一直忙工作，
無機會及時間去結識新朋
友。緣分這東西，要來
就會來，要自己搏
命去搵的未必是
最好。」

香港文匯報訊 近日在內地忙於
拍 攝 電 影 的 衛 詩 雅 （Mi-
chelle），早前特意從江門趕
回港一天，拍攝彩妝隱形眼
鏡廣告。雖然舟車勞頓體
力上很辛苦，但Michelle
說內心非常興奮。原來

Michelle由入行開始，已經好想拍隱形
眼鏡廣告，她說：「我記得曾經有個
男朋友同我講，話我對眼識得講嘢。
我成日覺得呢樣嘢好特別，加上眼睛
是人的靈魂之窗好緊要，拍隱形眼鏡
廣告人哋可以好聚焦喺你對眼度，同
埋多數隱形眼鏡廣告都會拍到個人好
靚，所以我好想拍隱形眼鏡廣告！今
次無論幾辛苦，我都好興奮！」
Michelle拍攝電影維持3個月，要拍

到下年1月，所以無論生日、聖誕，還
是元旦，Michelle都在內地拍攝中度
過。「雖然聖誕要在工作度過，不過
我有同劇組、演員講我哋自己搞par-
ty，大家交換禮物準備聖誕卡，喺帳幕

貼滿晒聖誕卡，起碼有點聖誕氣
氛。」聖誕節即將來臨，雖

然Michelle 要在工作
中度過，不過她
說，想像中
最浪漫的聖
誕節是要跟
男朋友一起

過，Michelle笑說：「聖誕節是好浪漫
的節日，確實係要同男朋友過。我由
細到大都有個幻想畫面，出面落住大
雪，喺一間木屋入面有好大棵聖誕
樹，我同男朋友喺火爐邊一齊睇書。
我想過咁樣的聖誕，我覺得好靚呀！
好似拍緊戲一樣！」

香港文匯報訊（記者 達里）王浩信、唐詩
詠、陳敏之、張頴康等人前晚出席新劇《解決
師》煞科宴，再次傳出婚變的王浩信否認離
婚，也表示不回應不是事實的傳聞，只擔
心報道會影響到小朋友。王浩信坦言新劇
是他拍劇以來時間最長的一次，差不多有
半年的時間，雖然拍完《解決師》，但
沒有休息就要開拍一部電影，需要時間
做功課去演繹經典角色。
問到王浩信手傷會否影響演戲？他

說：「現在都康復了四成，劇組都好錫
我，將動作場面都搬到最後拍。」提到
再傳婚變，有指婚姻輔導也幫不了他
們，王浩信否認道：「無嘢好回應，不是
事實的不回應，希望將精力放在演藝工作
上。」王浩信表示與太太對傳聞都當是笑料
一則，只是擔心會影響到小朋友，所以不希
望再有不實傳聞。
唐詩詠就笑稱雖然拍劇時間長，但她是最舒

服的一個，說：「因為我不用打，又不用被

打，只是被人救或等人來救，去到澳洲拍外
景，我又是每日拍一場戲，可以去行街和喪
食，好舒服。」難得聖誕可以放假，詩詠曾想
過去歐洲，但又擔心有危險，所以還是留港和
朋友開派對。至於有沒有追求者約她，她說：
「希望有啦，我都想呀。因為拍劇拍了半年，
都想去玩吓食吓飯，大家快些來約我啦。」笑
指詩詠要公開徵約，她笑道：「我真的好耐無
出過街，好想出街，但好快又要拍劇，大家聖
誕節快些來約我。」

香港文匯報訊（記者達里）張頴康與馮盈盈拍劇，他表示被拍檔馮盈盈
的「嘈音」弄到「職業性失聰」，他說：「休息了幾日都好返好多，她
真的太嘈，我跟監製講下次不要再和她做情侶。其實都是講笑，她和
我們男仔堆玩得好開心，講說話不用避忌，大家都沒當她是女仔，
不怕講核突說話，因為她更核突。」張頴康表示最難頂是一次接載
盈盈去開工，途中大塞車已令他心情麻麻，說：「她仍一輪嘴不斷
講什麼地方有什麼東西好吃，當時差點想將抹完鼻涕的紙巾塞住佢
把口，真的頂佢不順，之後她就靜了三分鐘，然後就播自己想聽的
歌。」提到公司仍有兩大「喇叭」劉佩玥和江嘉敏，張頴康說：
「她們都不及馮盈盈犀利，劉佩玥會識收手，江嘉敏都不會搞同事，
只有馮盈盈的破壞性最強。」張頴康又笑稱將來女兒如會像馮盈盈的
話，他一定會反對女兒去選港姐。笑問盈盈是否他遇過最難纏的對手，
他說：「又不是難纏，她只是愛搞事，但她份人心地好好。」

香港文匯報訊 「嫻妃娘
娘」佘詩曼昨日現身澳門，展
開一場探索高級奢華名錶和珠
寶之旅。佘詩曼以一身優雅高
貴的禮服亮相，充滿女性魅力
的她更佩戴約港幣710,674元
的奢華珠寶，在肌膚上璀璨閃
爍，舉手投足之間更顯雍容典
雅。

TVB《萬千星輝頒獎典禮》將於本月

16日頒獎，雖然早前台慶夜黃智雯成星馬雙

料視后，但於《宮心計2深宮計》演活霸氣「太平公

主」的陳煒，卻被網友捧為「民間視后」。從影逾20年，

陳煒因離婚而入TVB從配角做起，今年成為大熱視后人

選，陳煒直言恨攞獎，希望大家能投她一票。
採：植毅儀／攝：劉國權／化妝：Alice chan／髮型：Jun choy@HH hair•nail

服裝提供：Vivienne Westwood／場地提供：HH hair•nail

毛舜筠曲奇店開幕
自爆同老公吵大鑊

張頴康爆馮盈盈愛搞事

香港文匯報訊 毛舜筠開設的曲奇餅店昨
日開張。毛姐自去年法國藍帶畢業後便全程
投入研發自家曲奇，經過年幾的時間終於成
功兼開舖。毛姐媽媽、家姐、細佬到場支持
餅店開幕，老公區丁平更落手落腳幫餅店做
裝飾。
毛姐為餅店出心出力，前晚更為翌日餅店
的開張工作準備至凌晨，毛姐指有種百感交
集的感覺：「突然間覺得『我啲餅面世
啦！』感覺好特別！好感動，因為全部嘢都
係我一手一腳搞，由每一塊餅，到呢間舖，
我老公同我喺當中有幾多嘅拗撬、幾多嘅艱
辛，然後今日見到自己間舖頭開張，我唔識

得形容係乜嘢感覺，我唔可以話係事業，因
為演藝都係我嘅事業，呢個好似係我第二個
事業，我做咗一樣嘢四十幾年啦，從來未試
過做第二樣嘢，而家有我嘅餅舖，係我自己
親手造嘅嘢，嗰種感覺好特別，好開心、好
感動。」問到同老公有什麼拗撬？毛姐就
話：「譬如曲奇嘅包裝又或者舖頭嘅設計，
其實我已經覺得好好，但佢永遠都覺得可以
再好啲，哈哈。但如果要再做過，就趕唔切
開舖，所以我會𠱁 佢，話家已經好好，我
哋開咗舖先，我會keep住有餅出，到時佢
就再可以有新的設計出來，呢招通常都過到
骨，哈哈哈。」

否認離婚 拒回應傳聞

王浩信：笑料一則

動 人 美 態

衛詩雅幻想與男友浪漫過聖誕

■陳煒期待新
戀情的到來。

■■陳煒用了陳煒用了 66
年時間再攀上年時間再攀上
女一位置女一位置。。

■■胡定欣與胡定欣與
陳 煒 在陳 煒 在
《《深深》》劇中劇中
演技出色演技出色，，
二人均為視二人均為視
后大熱后大熱。。

■王浩信、唐詩詠、陳敏之、張頴康等人出席
新劇《解決師》煞科宴。

■王浩信
（左）表示

不回應不是事
實的傳聞。

■■張頴康張頴康

■■毛姐和毛姐和
老公區丁老公區丁
平平。。

■毛姐開幕前特意準備曲奇及飲品。


